
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса Правительствоöн дыр кадся государственнöй контрактъяс кырымалöм йылысь решениеяс примитан форма да пöрадок йылысь положение вынсьöдöм йылысь

"Дыр кад уджалöм вылö (услугаяс сетöм вылö) дыр кадся государственнöй (муниципальнöй) контрактъяс кырымалöм йылысь решениеяс примитан правилöяс вынсьöдöм йылысь" Россия Федерацияса Правительстволöн 2007 во декабр 29 лунся 978 №-а шуöм серти Коми Республикаса Правительство шуис:

1. Вынсьöдны Коми Республикаса Правительствоöн дыр кадся государственнöй контрактъяс кырымалöм йылысь решениеяс примитан форма да пöрадок йылысь положение содтöд серти.

2. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикалöн сьöм овмöсса министр В.М. Гайзерлы.

Коми Республикаса Юралысь                                                      В.Торлопов

Сыктывкар

2008 вося март 24 лун

59 №
ВЫНСЬÖДÖМА

Коми Республикаса Правительстволöн

2008 во март 24 лунся 59 №-а шуöмöн

(содтöд)

Коми Республикаса Правительствоöн дыр кадся государственнöй контрактъяс кырымалöм йылысь решениеяс примитан 

форма да пöрадок йылысь 
ПОЛОЖЕНИЕ

1. Тайö Положениеыс урчитö Коми Республикаса государственнöй коланлун вылö уджъяс вöчöм могысь (услугаяс сетöм вылö), кор уджсö нуöдöмыс (сетöмыс) лоö 1 воысь дырджык, дыр кадся государственнöй контрактъяс кырымалöм йылысь Коми Республикаса Правительствоöн решениеяс примитан форма да пöрадок.

2. Государственнöй заказчикъяс вермöны кырымавны контрактъяс Коми Республикаса Правительстволöн решениеясöн индöм кадколаст вылö да индöм мында.
3. Коми Республикаса Правительстволöн Коми Республикаса республиканскöй бюджет тшöт весьтö контрактъяс кырымалöм йылысь решениеöн, дыр кад уджалöм вылö (услугаяс сетöм вылö) дыр кадся государственнöй (муниципальнöй) контрактъяс кырымалöм йылысь решениеяс примитан правилöяслöн 2 пунктса мöд да коймöд абзацъясöн индöм случайясысь кындзи, мый вынсьöдöма Россия Федерацияса Правительстволöн 2007 во декабр 29 лунся 978 №-а шуöмöн, вынсьöдсьöны:
вöчöм уджъяслöн (сетöм услугаяслöн) планируйтöм кывкöртöдъяс;

уджъяссö (услугаяссö) опишитöм;

заказ иналöм вылö колана кадколаст тöд вылö босьтöмöн уджъяс вöчöм (услугаяс сетöм) вылö позяна срок;

вояс вылö юклöмöн дыр кадся государственнöй контракт збыльмöдöм вылö медуна сьöм мында.  
4. Коми Республикаса Правительстволöн контракт кырымалöм йылысь решение примитсьö Коми Республикаса Правительстволöн тшöктöм формаöн татшöм пöрадок серти:
а) Коми Республикаса Правительстволöн тшöктöм бала да сы дорö гöгöрвоöдана гижöд мöдöдсьöны Коми Республикаса олöмö пöртысь власьт органöн, Коми Республикаса Юралысьöн либö Коми Республикаса Правительствоöн лöсьöдöм государственнöй органöн Коми Республикаса сьöм овмöс министерствоö сöгласуйтöм вылö;
б) Коми Республикаса сьöм овмöс министерство Коми Республикаса Правительствосянь тшöктöм бала да сы дорö гöгöрвоöдана гижöд пöлучитан лунсянь 15 лунысь оз дырджык кадколастö сöгласуйтö индöм баласö татшöм условиеясö кутчысьöмöн:
кырымалöм вылö вöзйöм контракт лöсялö Коми Республикаса рöскод обязательствояс реестрлы;

Коми Республикаса республиканскöй бюджетысь индöм ассигнованиелöн позяна мында, мый урчитöма öнія финансöвöй воын да планöвöй кадколастын контракт мынтöм вылö, лöсялö бюджетнöй ассигнованиеяслы, мый индöма лöсялана финансöвöй во вылö Коми Республикаса республиканскöй бюджет йылысь Коми Республикаса оланпасöн да лöсялана планöвöй кадколаст вылö Коми Республикаса среднесрочнöй финансöвöй планöн лöсялана рöскод обязательствояс олöмö пöртöм вылö;  

в) Коми Республикаса сьöм овмöс министерствокöд сöгласуйтöм Коми Республикаса Правительстволöн тшöктöм бала индöм ногöн пыртсьö Коми Республикаса Правительствоö.
вудж. Исакова

3 202 пас

